Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du N-121-A errepidea hobetzeko lanei buruz. Hona hemen Herri Lan, Garraio eta Komunikazio kontseilariaren erantzuna:
Erantzuna
Parlamentu-talde honentzat lehentasunezkoa da N-121-A errepidea hobetzeko lanak proiektuko epeen barrenean egin daitezela, behar adinako kalitatez eta gaur egungo errepideko zirkulazioaren gaineko eragina ahal den orotan murriztuz. Obrak hasi zirenetik hilabete batzuk igaro direnean, beharrezko deritzogu lanei buruzko jarraipen-datu errealak eskueran izateari, era horretan ebaluatu ahal izateko zein neurritan betetzen ari diren lanak, exekuzio-proiektuarekin alderatuta.
Hori dela-eta, parlamentari honek hauxe jakin nahi du:
1.- Obra-kontratuak sinatu zirenetik 2007ko maiatzeko hauteskundeetara bitartean errepide-tarteetan eginiko lanen zerrenda ematerik ba al digu Gobernu honek? Halaber, emandako ziurtagirien kopiak ikusi eta lan-planarekiko balizko desbiderapenak, proiektu-aldaketak eta abar ere ezagutu nahi genituzke.

Hauteskundeak 2007ko maiatzaren 27an, igandean, egin ziren.
Lehen bi tarteetan, hasteko agindua eman zenetik eta hauteskundeetara bitartean, ondoko lanak egin ziren: prestatzeko jarduketak, eremuaren azterketa, zuinketak, etab. Baina ez zenez lan materialik egin, ez zen sinatu obra-egiaztagiririk. 
Bera-Endarlatsa tartean, hauteskundeen datan, ez zegoen sinatuta obra-kontratua.
2.- Gobernu honek ematerik al digu ekain, uztail, abuztu, irail eta urrian emandako ziurtagiri guztien kopia, bai eta lanen planarekin alderatuta izandako balizko desbiderapenen, proiektu-aldaketen eta abarren berri ere?
Eskatutako ziurtagiriak erantsi ditugu.
3.- Gobernu honek helarazterik al digu eraginen zerrenda historikoa (programaturiko eztanden ondoriozko errei-etenak, programatu gabeko etenak, lan-planak jasandako gorabeherak eta abar), non zehaztuko baita, gainera, eragin horiek bat ote datozen proposaturiko lan-planarekin? Horien frogagiria ere nahi genuke.
Eskatutako ziurtagiria erantsi dugu.
4.- Gobernu honek helarazterik al digu desjabetzeen zerrenda, desjabetzea egin zaion jabearen zehaztapenarekin eta desjabetze-akordioaren sinadura-egunaren aipamenarekin batera?
Eskatutako dokumentazioa erantsi dugu.
Hori jakinarazten dizut Nafarroako Parlamentuko Erregelamenduaren 192.1. artikuluan xedatutakoa betetzeko.
Iruñean, 2007ko abenduaren 20an
Herri Lan, Garraio eta Komunikazio kontseilaria: Laura Alba Cuadrado
